
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	11.04.2024թ.

	
	N 01/9-1/7789-2024 

	1. ՀՀ կառավարության կողմից վթարի վերացման աշխատանքների ֆինանսավորման հարցը քննարկվել է ֆինանսատնտեսական նախարարական կոմիտեի 19.03.2024թ-ի նիստում և N ԿԱ 91-2024 արձանագրության 25-րդ կետով առաջարկվել է լրացուցիչ քննարկել Վարձակալության պայմանագրի դրույթներն ու Նախագիծը ՀՀ կառավարության նիստի օրակարգում ներառել վթարի արդյունքում փոխհատուցումը ՀՀ կառավարության կողմից իրականացնելու վերաբերյալ ՏԿԵՆ-ի հավաստիացման առկայության պարագայում: 
Նախագծին կից ներկայացված «Արզնի 2-Երևան» մայրուղային ջրատարի (Կորեայի ձոր) վթարման պատճառների և դրանց վերացման ուղղությամբ իրականացվող աշխատանքների վերաբերյալ կազմված Արձանագրության համաձայն՝ վթարի պատճառ են հանդիսացել Հրազդան գետի թաց գոտիների սողանքները, որոնք առաջացել են բնական և որոշ չափով նաև արհեստական ներգործության արդյունքում: 
Այս կապակցությամբ հայտնում ենք, որ 21.11.2016թ-ի 	ՀՀ կառավարության` ի դեմս ՀՀ ԷԵԲՊՆ ջրային տնտեսության պետական Կոմիտեի, «Վեոլիա Օ Ժեներալ դեզ Օ» կոմանդիտային բաժնետիրական ընկերության և «Վեոլիա Ջուր» ՓԲԸ-ի միջև կնքված վարձակալության պայմանագրի «Վարձակալի հիմնական իրավունքներն ու պարտականությունները» 7-րդ հոդվածի «7.14.Վթարներ» մասի՝
ա/ «7.14.3. Ծախսեր» կետի համաձայն՝ եթե վարձակալության պայմանագրի ընդհանուր պայմանների (այսուհետ՝ ԸՊ) 7.14.4 և 7.14.5 կետերով այլ բան նախատեսված չէ, վթարների դեպքում ԸՊ 7.14 կետով նախատեսված ընթացակարգերի համաձայն արձագանքման գործողությունների իրականացման ընթացքում կատարված կամ կատարման ենթակա ծախսերը կրում է Վարձակալը: 
բ/ «7.14.4. Վթարների առաջացման պատասխանատվությունը» կետի՝
· 2-րդ ենթակետի համաձայն՝ եթե Կողմերը (Վարձատուն և Վարձակալը) համաձայնության են գալիս, որ Վարձակալի տեղեկացման մեջ նկարագրված հանգամանքներն են վթարների առաջացման պատճառ հանդիսացել և, որ վթարի առաջացման պատճառը լավագույն արդյունաբերական պրակտիկային կամ պայմանագրի դրույթներին Վարձակալի գործողությունների անհամապատասխանությունն է, ապա տվյալ վթարին արձագանքելու բոլոր ծախսերը կրում է Վարձակալը,
· 3-րդ ենթակետի համաձայն՝ Եթե Կողմերը համաձայնվում են, որ Վարձակալի տեղեկացման մեջ նկարագրված հանգամանքներն են վթարների առաջացման պատճառ հանդիսացել և, որ վթարի առաջացման պատճառը երրորդ կողմի կամ Վարձատուի գործողություններն են, ապա վթարի արձագանքման ծախսերը` յուրաքանչյուր պայմանագրային տարում մինչև 150.0 մլն դրամ, պետք է կրի Վարձակալը,
· 4-րդ ենթակետի համաձայն՝ մեկ պայմանագրային տարվա ընթացքում 150.0 մլն դրամը գերազանցող ծախսերը պետք է Կողմերի միջև բանակցությունների միջոցով բաշխվեն Վարձակալի և Վարձատուի միջև:
Հաշվի առնելով վեր նշվածները, ինչպես նաև այն, որ գումարի պահանջը չի գերազանցում 150.0 մլն դրամը, կարծում ենք, որ վթարի վերացման անհետաձգելի աշխատանքները պետք է իրականացվեն Վարձակալի միջոցների հաշվին:
	

















Չի ընդունվել։

 Նախագծի մշակման համար հիմք են ընդունվել Պայմանագրի 3.7.1, 3.7.2, 3.7.3, 3.7.5 և 4.1.(3) կետերը։
Մասնավորապես պայմանագրի՝ 
3.7.1 հոդվածը հստակ սահմանում է, որ «(1)	Սույն Պայմանագրի իմաստով անհաղթահարելի ուժն այն երևույթն է, որը.
	ա)	տվյալ Կողմի կամ նրա հետ Փոխկապակցված անձանց ողջամիտ վերահսկողությունից դուրս է, և
	բ)	տվյալ Կողմի համար ամբողջապես կամ էականորեն անհնար է դարձնում Պայմանագրով ստանձնած պարտավորությունների կատարումը կամ այնպիսի պայմաններ է ստեղծում, որ դրանց կատարումը գործնականում դառնում է անհնարին:», 
3.7.2 հոդվածը հստակ սահմանում է, որ «Կողմի՝ Պայմանագրով նախատեսված պարտավորության մասի չկատարումը չի համարվում Պայմանագրի խախտում կամ Պայմանագրով նախատեսված պարտավորության չկատարում կամ անպատշաճ կատարում, եթե այն պայմանավորված է անհաղթահարելի ուժով, և որից տուժած Կողմը, անկախ անհաղթահարելի ուժ համարվող երևույթներից, պատշաճ զգուշավորություն ցուցաբերելով, ժամանակին ձեռնարկել է Պայմանագրով ստանձնած պարտավորությունների կատարումն ապահովելու համար բոլոր անհրաժեշտ և հնարավոր այլընտրանքային միջոցները:»,
3.7.3 հոդվածը հստակ սահմանում է, որ «(3) Կողմերը պետք է ձեռնարկեն բոլոր հնարավոր միջոցներն անհաղթահարելի ուժի հետևանքները նվազագույնի հասցնելու  համար:»,
3.7.5 հոդվածը հստակ սահմանում է, որ «(1)	Այն բանից հետո, երբ անհաղթահարելի ուժի արդյունքում Ծառայությունների զգալի մասի իրականացումը Վարձակալի կողմից կդառնա անհնարին, 7 (յոթ) օրվա ընթացքում Կողմերը պարտավոր են խորհրդակցել միմյանց հետ՝ ստեղծված իրավիճակում համապատաս¬խան միջոցների ձեռնարկման վերաբերյալ փոխադարձ համաձայնության գալու նպատակով:», իսկ
4.1.(3) հոդվածը հստակ սահմանում է, որ «(3)	Ժամկետի ընթացքում Վարձակալը պատասխանատու է Գույքի  պահպանության և վերահսկման համար, ինչպես նաև այդ ընթացքում Գույքին կամ դրա մասին հասցված վնասի կամ կորստի համար` բացառությամբ Անհաղթահարելի ուժի հանգամանքների:»


	2. ՀՀ 2024թ.-ի պետական բյուջեի «31014. Ջրամբարների վերականգնման և վերազինման աշխատանքներ» միջոցառման գծով Տավուշի ջրամբարի պատվարի վերականգնման աշխատանքների համար նախատեսվել է շուրջ 288.9 մլն դրամ՝ աշխատանքների փորձագիտական դրական եզրակացություն ստացած նախահաշվային արժեքի չափով: Նշված միջոցներից ՀՀ կառավարության 04.04.2024թ-ի N 480-Ն որոշմամբ արդեն իսկ վերաբաշխվել է շուրջ 18.8 մլն դրամ: Նախագծով առաջարկվող 50.6 մլն դրամի վերաբաշխման արդյունքում օբյեկտի գծով ճշտված բյուջեն կկազմի շուրջ 219.5 մլն դրամ: Նախագծի տեղեկանք հիմնավորման մեջ նշվում է, որ պատվարի վերականգնման աշխատանքները սկսվելու են ընթացիկ տարվա 4-րդ եռամսյակում և վերաբաշխվող գումարի վերականգնման անհրաժեշտություն մինչև տարեվերջ չի առաջանա։
Նկատի ունենալով, որ պատվարի կառուցման նախագծանախահաշվային փաստաթղթերի պլան-ժամանակացույցով պլանավորվել է աշխատանքները սկսել ընթացիկ տարվա հոկտեմբեր ամսից (ոռոգման շրջանից հետո) և ավարտել 2025թ-ի փետրվարին, առաջարկում ենք գնահատել մինչև ընթացիկ տարվա ավարտն անհրաժեշտ միջոցների չափը և տարբերությունը վերաբաշխել ՀՀ կառավարության պահուստային ֆոնդ:
	Ընդունվել է մասամբ։
2024 թվականին ՀՀ Տավուշի տարածաշրջանի ոռոգման շրջանը անխափան կազմակերպելու նպատակով նախագծանախահաշվային փաստաթղթերով նախատեսվել է Տավուշի ջրամբարի շինարարական աշխատանքներն իրականացնել սույն թվականի հոկտեմբերի 1-ից մինչև 2025 թվականի փետրվարի 28-ն ընկած ժամանակահատվածում՝ 5 ամիս։ Առաջիկայում կմեկնարկի մրցութային գործընթացը։ Պայմանագիրը կնքելուց հետո կապալառուի հետ կհստակեցվեն աշխատանքների ընթացքը, և կգնահատվի անհրաժեշտ ֆինանսական միջոցների չափը։ Նախագծով պահանջվող գումարի վերականգնման անհրաժեշտություն մինչև տարեվերջ չի առաջանա

	3. Նախագծում առկա խմբագրական բնույթի վրիպակների մասով առաջարկում ենք Նախագծի N 7 հավելվածում ««Վեոլիա Ջուր» ՋՕԸ»» բառերը փոխարինել ««Վեոլիա Ջուր» ՓԲԸ» բառերով, իսկ N 7 հավելվածում 45611300/1 ԳՄԱ կոդով գնման առարկան ներառել ՄԱՍ II. ԱՇԽԱՏԱՆՔՆԵՐ վերնագրով բաժնում:
	Ընդունվել է։



 
